
Мақола  гендер  тенглик  тамойилларини  жорий  этишнинг  амалий  ва  назарий  

жиҳатларини  таҳлил  қилади. Гендер  тенглик  тамойиллари  жаҳон  

ҳамжамиятининг  глобал  масаласи  ҳисобланади. Гендер  тенгликнинг   

глобаллашуви   Ўзбекистон  Давлат  Конституцияси Қонунларининг  инсон  

ҳуқуқлари,  хотин-қизлар  ва  эркаклар  тенглиги  борасидаги  қонун    томонидан  

белгилаб  берилган  бўлимларини  қайта  кўриб  чиқиш,  қўшимчалар  киритиш  

ҳамда  уларнинг  амалдаги  ижросини  назорат  қилишни  тақазо  этади.  Шу  

нуқтаи  назардан  гендер  тенглик  тамойилларининг  жорий  этилиши  ҳам  амалий,  

ҳам  назарий  жиҳатдан  чуқур  ўрганилиб,  ҳаётга  татбиқ  этилади.  Бу  борада  

самарали  юруқларга  эришишда  дунё  ҳамжамиятидаги  қатор  мамлакатлар  

билан  ўзаро  ҳамкорлик ишлари  олиб  борилади. 

Инсон  ҳуқуқларининг  ҳимояланганлиги  давлат  қонунлари  томонидан  

белгилаб  берилади. Инсон ҳуқуқларини ҳимоя қилиш жамиятнинг энг юсак олий  

қадриятидир.   

Инсон  ҳуқуқлари  суиистеъмол  қилиниши  сабабларидан  бири фуқароларнинг  

ҳуқуқий  саводсизлигининг  натижасидир. Ҳуқуқий  саводсизликка  қарши  кураш  

бугунги  куннинг  долзарб  вазифаларидан  бирдир. Фуқароларда  ҳуқуқий  онг  ва  

ҳуқуқий  маданиятни  шакллантириш  уларнинг  манфаатларини  ҳимоя  

қилишнинг зарурий  шартидир. Бу  борада  илгари  суриладиган   чора -тадбирлар   

муҳим  аҳамиятга  молик.   

Инсон  ҳуқуқларига  путр  етказиш,  диний,  ирқий,  жинсий  тенгсизликларнинг  

юзага  келиши    бир  давлат  миқёсидан  чиқиб  бутун  инсоният  муаммосига  

айланганида  бу  глобал  муаммо  глобал  ечим  ахтаради. 

Ўзбекистонда 2030 йилга қадар гендер тенгликка эришиш стратегияси қабул 

қилинди. Ўзбекистонда сўнгги 4 йил ичида хотин-қизлар ҳуқуқларига бағишланган  

25 та  номатив-ҳуқуқий ҳужжат қабул қилинди. Улардан энг муҳимлари  Гендер 

тенгликка бағишланган  қонун ва хотин-қизларни тазйиқ ва зўравонликдан ҳимоя  

қилувчи қонун бўлди. Бу  қонун Гендер тенглик  стратегиясининг асосий  

йўналишларини белгилаб берди. 190 та давлат парламентларини бирлаштирган  

Парламентлараро  иттифоқ маълумотига кўра Ўзбекистон парламентида  аёллар 

иштироки  кўрсатгичи бўйича 128 ўриндан  45 ўринга кўтарилган. Бу АҚШ, Канада 

ва Австралиядан юқори. 

Президентимиз Ш.М.Мирзиёев  ташаббуси билан ташкил этилган  “аёллар 

дафтари”, ёшлар дафтари”, “темир дафтар” каби  ижтимоий  ҳимоя қамровига  

олинган  1,5 млн нафар аёлларга джоимий  кўрсатиб келинаётган ёрдам турлари  

гендер  тенглик  муаммосини ҳал этиш  йўлидаги жиддий  уринишлардан экани  

яққол  намоён бўлади. Шунга қарамай  мамлакатда  тинимсиз  тарғибот-ташвиқот 

ишларини олиб бориш,  аёлларга  нисбатан тгендер  тенглик  муносабатларни 

янада мувофиқлаштириш  жиддий  изланишлар ва  янги-янги ислоҳатларни  талаб 

этади.   

